
Eskubide errealak kontzeptua:
	Eskubide errealak pertsona batek edo batzuk gauza jakin baten gainean duten ahalmen juridikoen multzoa da eta gainontzeko guztiek errespetatu beharrekoa. Bere edukia, eskubide erreal bakoitzaren izaeraren arabera eta sortua den zirkunstantzien araberakoa izango da. Jarraian kontzeptu honek barnebiltzen dituen hainbat puntu hobeto azalduko ditut:
· Pertsona batek edo batzuk: eskubide errealen titularrak pertsona fisiko edo juridikoak izan daitezke eta banaka edo multzoka izan daitezke. Hala ere, badaude inorenak ez diren gauzak (res nulius) eta hauen gainean ezin da eskubide errealik egikaritu.

· Gauza jakin baten gainean: eskubide erreala exekutatuko da zehatz identifikatutako gauza baten gainean soilik. Zehaztu gabeko gauzen gainean ezin da eskubide errealik egikaritu. 

· Ahalmen juridikoa: norbaitek ahalmen juridiko horren kontra erasotzean, ordenamendu juridikoaren aurrean erantzun beharko du. Hau da, ordenamendu juridikoaren bidez babestua egongo da.

· Gainontzeko guztiek errespetatu beharrekoa: eskubide errealak errespetatu egin behar dira eta Erga Omnes efektua dute, hau da, mundu guztiaren aurrean izango du eragina. Honen kontra joan nahi izanez gero, auzitegietara jo beharko dugu.

· Eskubide erreal bakoitzaren edukia bere izaeraren eta sortua den zirkunstantziaren araberakoa izango da: eskubide errealen edukia, kasu bakoitzari zehaztu beharko zaio. Hau da, gauzak modu orokor batean zehazten dira, baina ondoren kasuz kasu aztertzen da. Izan ere, eskubide baten edukia bata edo bestea izango da bere izaeraren arabera. 
ESKUBIDE ERREALEN ONARPEN UNIBERTSALA:
Giza eskubideen Deklarazio Unibertsalak, gizakiok dugun jabetzarako eskubidea onartzen du. Lisboako Tratatuak, eta aurretik sinatu zen Maastrich-eko Itunak  ere, onartzen dute Europarrok dugun jabetzarako eskubidea. Horretaz gain, Espainiako Konstituzioak 33.artikuluan, jabetza pribatua eta oinordetzarako eskubideak onartzen ditu. Konstituzioak jabego hitza erabiltzen duenean ulertu behar dugu, jabegoa eskubide osatuena dela, eta beraz, eskubide errealen existentzia onartzen duela. Bestalde, jabetza honek interes sozialen aurrean menpekotasuna du, hau da, interes publikoa interes pribatuaren aurretik egongo da, bizitza eskubidea jabetza eskubidearen aurretik dagoen bezala. Kode Zibileko 349 artikuluak ere berdina dio, hau da, inori ezingo zaizkiola ondasun eta eskubideak kendu onura publikoko arrazoi batek galdatzen ez badu eta behar bezalako prozedura jarraituz ez bada. 
Konstituzioaren 38 artikuluak enpresak sortzeko eta merkatal jarduerarako askatasuna aitortzen digu, hau da, gure jardueraren bidez ondasunak eskuratu eta metatzekoa. Eskubide errealen inguruko eskuduntza, salbuespen batzuekin, Espainiar estatuarena da. Halere, jabetza intelektual eta industrialaren legedia estatuko eskumena dira.
GAUZA ERREALEN KONTZEPTUAREN ZEHAZTAPENA: 
Eskubide erreal bat egongo da, baldin eta ahalmen multzo horretan, nolabaiteko domeinu bat badago. Alegia, gauzaren titularrak gauza horren gainean aginduko du. Akurapen kontratuetan (alkilerra) ezin dugu nahi duguna egin. Eskubide errealetan, guk daukagu domeinua. Hau, obligazio kontratuetan sartzen da.

Eskubide errealak eta kreditu eskubideen arteko desberdintasunak: 
Eskubide errealak azaltzeko, beharrezkoa da kredituzko eskubideak azaltzea eta baita hauen artean dauden ezberdintasunak ere. Biak ondare-ondasunak dira, baina eraentza juridiko ezberdina dute, eta horregatik du garrantzi praktikoa bereizketa egiteak. Eskubide erreal protipikoena, jabetza den heinean, kontratu tipikoena salerosketa da:
· Jabetza: jabeak bere gauzaren gainean, disposatu eta erabiltzeko domeinu osoa dauka. Beraz, eskubide mota horretan, titularrak, gauzarekiko posible diren ahalmen guztiak erabiltzeko aukera izango du. Eskubide honen funtsa, jabearen eta gauzaren arteko harremana izango da. Azkenik, kontzeptu honetan jabe bat egongo da (titularra) eta gainontzeko guztiak berak esaten egin beharko dute Erga Omnes efektua baitu.

· Salmenta kontratua: (KZ:1445.art.) obligazio munduko harremana dago hemen. Hartzekoduna eta zorduna egongo dira, hauen artean prestazio bat egongo delarik. Beti adostasuna egon beharko du eta gero formalizatu egin beharko da eta bete. 

	Aurrekora bueltatuz, kreditu eskubidea obligazioei buruzko teoriaren barruan dago. Obligazioa bi alderdien arteko lotura juridikoa da, bat hartzekoduna izango da eta bestea zorduna. Beraz, ez da pertsona bat edo talde bat adierazten. Obligaziozko munduan osagarri gisa prestazioa daukagu eta prestazioa zordunaren portaera izango den heinean, hartzekodunak kreditu-eskubidea izango du zordunaren aurka. Beraz, kreditu-eskubidea pertsona batek beste bati prestazio zehatz bat galdatzeko duen boterea izango da eta ondorioz, kreditu-eskubidearen objektua izango da prestazioa. Azkenik esan, ez duela forma betekizunik eskatzen kreditu-eskubideak eratzeko.

	Eskubide errealak aldiz, titularrari gauzaren gaineko botere zuzen eta berehalakoa ematen dio beste inoren parte-hartzerik behar izan gabe. Gauza titularraren menpe egongo da eta titularrak gauzaren gainean eskubide osoa (jabetza), mugatua baina zabala (usufruktua) edo mugatua eta zehatza (bide-zorra) izan dezake. Jurisprudentziaren arabera, erosteko aukera (opción de compra) ere eskubide errealen munduan kokatzen da. Azkenik esan, kreditu-eskubideetan ez bezala, eskubide errealei buruzko ekintzak eta kontratuek forma solemne bat bete behar dutela, eskritura publikoa hain zuzen ere.

	Laburbilduz, eskubide errealaren titularrak gauzaren gaineko bere boterea zuzenean egikaritzen du gauzarekin duen erlazio zuzena dela eta, aldiz, kreditu-eskubidearen titularrak bere interesa zordunaren portaeraren bidez aseko du; hala ere, besterena den gauzaren gaineko eskubide errealetan badago pertsona bat eskubide erreal horren egikaritza bereziki jasango duena, jabea hain zuzen ere. Bestalde, eskubide erreala absolutua da eta Erga Omnes efektua du, baina kreditu-eskubidea erlatiboa da eta lotura pertsonala denez, zordunaren aurka bakarrik egikari daiteke. Eta azkenik, lehen esan bezala, bata zein bestearen formak ezberdinak direla, eskubide-errealek eskritura publikoa behar dute eta kreditu-eskubideek aldiz ez.

Eskubide errealetan subjektuak: titular de derecho
	Eskubide errealen subjektua, eskubide errealen titularra izango da eta pertsona fisikoa, juridikoa nahiz jabekidegoa (KZ 1137) izan daiteke, baina baita botere publikoa ere (KZ 338.artikulutik aurrera). 
Domeinu publikoko gauza batzuk Estatuarenak izango dira eta horrexegatik, botere publikoa ere izan daiteke titular. 339.artikuluak domeinu publikoko gauzak azaltzen ditu eta honen arabera ondasun publikoa erabilpen publikoa duten ondasunak dira (hondartza) eta nahiz eta erabilpen publikoa ez izan, zerbitzu publiko bat ematera esleituak daudenak (Donostiako udaletxea). Bestalde, 340.artikuluaren arabera, Estatuak izan ditzake, ondasun batzuk pribatuak direnak. Beraz, administrazioak ondasun publiko zein pribatuak izan ditzake.
Partikularrek dituzten ondasunak pribatuak dira. Partikular batzuk, modu amankomunean dituzten ondasunak, legediaren arabera, ondasun pribatu kontsideratu daitezke eta ondorioz, tradizioz dagoen sailkapen horretan, KZ-ak mozketa bat egiten da. Izan ere, KZ-ren arabera, ondasun publiko eta pribatuetan sailkatzen da dena, edo bata, edo bestea, eta amankomuna bada, pribatua izango da zuzenean. 
Ondasun publiko eta pribatuen artean dagoen bereizketa nagusia, izaera publikoko ondasunak ezin direla besterendu, hipotekatu, trabatu eta preskripzioz inoiz eskuratu da. Adibidez, Kontxako hondartzan, kanpin denda batean 5 urtez bizitzen egonda ere, ez dugu lortuko, lur horiek geureganatzea. Hala ere, administrazioaren ondasun pribatuak enbargatu daitezke.

Eskubide errealetan objektuak:
	Objektua, gauza da eta eskubide errealaren objektua gauza gorpuzduna edo gorpuzgabea izan daiteke eta bere izaeragatik, gauzaren egungo izate materiala eskatzen du, hau da, izatez baden objektua egon behar du. Bestalde, eskubide errealen munduan, gauza edo objektua eskuragarri dena izango da eta ondorioz, eskuragarria ez dena, ez da gauza izango. Hau da, edonork beregana dezakeen edozein gauza edo ondasun (KZ 333). Baina, zer da eskuragarria eta zer ez?  Horixe litzateke erantzun beharreko galdera garrantzitsua. Objektua bat dela finkatuko da egitura fisikoaren arabera edo gizarteko irizpideen arabera, gainera Kode Zibilak egiten du sailkapen bat higigarrien eta higiezinen artean (KZ 334) eta horren arabera eraentza juridiko desberdina aplikatzea ekarriko du.
Eskubide errealen sailkapena:
ESKUBIDEAREN ETA OBJEKTUAREN ARABERA:
· Higigarria/higiezina: KZ 333, 335, 336, 337.art. Bata zein bestea izan eraentza juridiko desberdina aplikatuko zaio.
· Gorpuzduna/gorpuzgabea: ez du eragin juridikorik, soilik ikuspegi ekonomikoa du (gorpuzgabearen adibidea jabetza intelektuala zein industriala da).
· Fungible/fungiezina: KZ 337.art. Fungigarriak izango dira kontsumitzean agortzen direnak.
· Ukigarria/ukiezina.
· Zatigarria/zatiezina: KZ 1062.art.Erabat zatigarria dena dirua da. Hau da, zatitzean beraien zatiek erabilgarritasuna izaten jarraituko dute.
ORDENAMENDU JURIDIKOAREN ARABERA:
· Tipikoa/Atipikoa: ordenamenduan zehatz aipatzen bada edo ez.
IRMOTASUNAREN ETA JASOTZEN DUEN BABESAREN ARABERA:
· Behin-behineko eskubide erreala: beste eskubide erreal baten aurrean atzera egiten duena: EDUKITZA.
· Behin betiko eskubide erreala: irmotasuna duena.
· Osoa: ahalmen zabalena ematen duena, hau da, gauza horren gainean ahalmen guztiak izango ditu, adibidez, jabetza eskubidea (KZ 348).
· Mugatua: ahalmen mugatua duena. Iura in re aliena, eskubide erreal hauek beste norbaitenak diren gauzen gainean antolatzen dira:
1. Gozamenezko eskubide erreal mugatuak: 
· Usufruktua (KZ 467), zabalena da.
· Usatze eta gela-eskubidea (KZ523), usufruktuaren antzekoak baino mugatuagoak.
· Zortasuna (KZ 530) eduki oso ezberdina hartu dezakete.
· Azalera-, hega- eta lurpe-eskubideak (KZ 1611).
· Zentsuak (KZ 1606, 1607) izaeraz karga errealak dira.
· Enfiteusia (KZ 1605) zenbaitetan jabarien zatiketa dago eta zalantzan jartzen da eskubide erreala den edo ez.
2. Bermezkoak: obligazio baten betetzea bermatzeko, pertsona baten bere den zerbait ematen du.
· Hipoteka (KZ 1874) ondasun higiezinen gainekoa, gauzaren titularrak edukitza mantentzen du.
· Antikresia (KZ 1881) ondasun higiezinen fruituen gainekoa.
· Bahitura (KZ 1863) normalean edukitza hartzekodunak edo 3.batek hartuko du.
· Hipoteka mobiliarioa.
3. Lehentasunezkoak: nolabaiteko preferentzi bat suposatzen du, gauza horren gainean pertsona baten beste batek baino lehenago lehentasuna du gauza horren aurrean zerbait egiteko.
· Atzera-eskuratzea (KZ 1521) jabeak gauza kostu bidez 3.bati besterendu arren eskubide horren titularrak gauza eskuratzeko ahalmena izango du prezioa ordainduz.
· Eroslehentasuna  (KZ 1656.6, 1636-1642) jabeak gauza saldu nahi badu eskubide horren titularrak gauza erosteko lehentasuna izango du.
Eskubide errealen muina edo funtsa:
	Eskubide Errealak ahalen multzoa da, baina kontua da jakitea zein ahal diren gauza horiek. Adibidez, guk ikasleok portatilak, orriak, koadernoak eta abar ditugu eta horiekin zer egin dezakegu?
· Lehendabiziko ahalmena gauza horiek erabiltzea litzateke, beti ere legeak markatzen dituen mugen barruan.
· Abandonatu edo puskatu, hau da, eskubide erreala ukatu (renunciar).
· Titulartasuna aldarrikatu edo erreklamatu eta frogatu (kentzen badizute adibidez).
· Jasoketa eskatu, berreskuratu.. lapurtzen badizute adibidez, beti ere auzitegietara joan beharko da horretarako, ezin izango diozu lapurrari jo berreskuratzeko, hau da, legea ezin dugu gure eskuekin hartu.
· Eskubidearen titularrak besteak baztertu, hau da, titularrak esklusiboki erabiliko du beraz, bera erabiltzen ari den bitartean ezin izango du beste inor erabili.
· Disponer: nonbaitetik atera, jartzearen aurkako. Disponitu nondik? Titularrak bere ondaretik. Adibidez, saldu, trukatu edo oparitu nahi badu titularrak beste bati, bere ondaretik disponitu beharko du eta beste horren ondarean sartu.
· ...
	Hala ere, segun eta zein eskubide erreal mota dudan, aipatutako eskubide guzti horiek agian ez ditut edukiko. Legeak adibidez, esan dezake ondare bat ezin dela disposatu.
ZUZENBIDE ERREALEN PRINTZIPIO NAGUSIA:
· PRIOR IN TEMPORE POTIOR IN IURE: Denboraz lehena, eskubide hobeagoa (Primero en el tiempo, mejor derecho). Hau da, eskubide errealen munduan interes gatazka bat dagoenean edo konflikto edo eztabaida bat, eskubide horien funtsean berdintasuna baldin badago, denbora faktoreak agintzen du eta konflikto gatazka askatzen du. 

· Adibidez: klasean badago ikasle bat mahai berean esertzen dela beti, baina berez ikaskide guztiok dugu hor esertzeko eskubide bera. Ondorioz, egun baten beste ikasle bat esertzen bada bertan bera baino lehenago, beti esertzen den horrek ezin izango du bere ikaskidea bertatik bota, lehenago eseri baita eta printzipio hau aplikatuko litzateke.

· NUMERUS APERTUS: Askatasun Zibila (libertad civil) da Zuzenbide Zibilan dagoen printzipio nagusi bat. Beraz, borondaterako autonomia dagoelako eta ez delako Kode Zibilean esaten bertan aipatzen diren eskubide errealez gain ezin dela beste eskubide errealik sortu, sortu daitezke eskubide erreal berriak. Hori bai, eskubide erreal bat sortzea bururatzen bazaigu, hainbat baldintza bete beharko ditu. Izan ere, edozein negozio juridiko ez da eskubide erreala izango. Zaila izan arren, ondorengo baldintzak betetzen baditu edozein eskubide erreal mota sortu ahal izango da:

· Harreman juridiko horretan gauza eta pertsonen arteko nolabaiteko lotura
· Ordena publikoa, legea eta morala errespetatu beharko ditu.
· Oso ondo egon beharko du zehaztuta zein pertsona mota eta gauza mota sartuko dira hor.
Funts, kausa edo interes bat egon beharko du.
